
Pèr aquesto nouvello journado si retroubaren au vilage dóu 
Tourounet, nisa au couar dóu despartamen e celèbre pèr soun abadié 
cisterciano. Dins lei valoun à l’entour, uno quingeno d’amèu founda pèr lei 
famiho dei meinagié de l’abadié ; ensin neissè la coumuno. 

 
Lou matin rendès-vous à parti de 9 ouro e miejo davans l’escolo au dabas 
dóu vilage ounte pourrés leissa la veituro. Senoun, l’a un pargue plaço 
Rainaud proche de coumèrce vo aiours dins lou vilage. 
​ Tre 10 ouro, lei membre dóu cous semanié coumunau de 
counversacien nous faran la vesito de soun vilage en prouvençau, cadun à 
soun biais : escolo, cououperativo, lavadou, etc. 
 
Sus lou còup de miejour, lou municipe, Madamo lou Mèro en tèsto, nous 
pourgiran lou vin d’ounour. 
Puei s’entaularen à la salo coumunalo Fr. Mitterand, pèr si coungousta 
d’un bouan aiet e d’un dessèr (pastissarié dóu chefe) – vin – cafè. 
 
Après lou repas, anaren à la tant famouso abadié dóu Tourounet pèr uno 
vesito coumentado en francés emé de leituro en prouvençau. 
 
Pèr facilita lei comte, vous prepausan de vous faire marca proche lou 
clavaire Jaque Faluomi, 156 chemin du Puits 83720 Trans-en-Provence, en 
li mandant un chèque de 27,00€/pers. marca au noum de l’AVEP, avans lou 
dimenche 25 d’óutobre. Aquesto soumo cumulo lou repas e l’intrado à 
l’abadié. 
 
La journado si fara meme se venié à faire marrit tèms.  
Dins l’espèr de vous retrouba noumbrous.  
 

Lou presidènt Óulivié NEIGE 
 


